ԱՄՓՈՓԱԹԵՐԹ

«Վարչական իրավախախտումների վերաբերյալ Հայաստանի Հանրապետության օրենսգրքում 
լրացումներ և փոփոխություններ կատարելու մասին» և «Նյութական պահուստի մասին» օրենքում լրացումներ կատարելու մասին» օրենքների  նախագծերի


	1.ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ
	04.10.2022թ.

	
	N 48/4.95/32677-2022

	Նորմատիվ իրավական ակտերի մասին» օրենքի 33-րդ հոդվածի 3-րդ մասի համաձայն՝ «նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով»։
        Հաշվի առնելով վերոգրյալը՝ առաջարկում եմ փոփոխություն կատարել նախագծի 1-ին հոդվածում՝ հստակեցնելով լրացվող հոդվածի համարակալումը, մասնավորապես՝   «Հոդված 169․31»։

	Ընդունվել է 



	Նախագծի 1-ին հոդվածը վարչական պատասխանատվություն է նախատեսում սահմանել ռազմավարական պաշարների պահուստի նյութական արժեքների պահպանում իրականացնող կազմակերպությունների կողմից Հայաստանի Հանրապետության կառավարության սահմանած կարգով նախատեսված հաշվետվությունները սահմանված ժամկետներում և կարգով չներկայացնելու համար։
Սակայն նշված իրավախախտման վերաբերյալ գործի քննությունը որևէ մարմնին վերապահված չէ։
   Ուստի առաջարկում եմ լրամշակել նախագիծը՝ սահմանելով նշված իրավախախտման վերաբերյալ գործի քննությունն իրականացնող մարմնին
	Ընդունվել է



	2․ ՀՀ Պետական եկամուտների կոմիտե
	08.10.2022թ․

	
	01/11-1/72445-2022

	Դիտողություններ և առաջարկություններ չունի:

	

	3․ՀՀ Անվտանգության խորհուրդ

	10.10.2022թ.

	
	         //33181-2022

	1. Առաջարկվում է նախագիծը համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի  3-րդ մասի պահանջներին՝ «Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:»։
	Ընդունվել է


	2. Առաջարկվում է նախագծի 1-ին հոդվածում հիշատակված «մեկ տարվա ընթացքում» բառերից հետո լրացնել «կրկին կամ» բառերը՝ հաշվի առնելով «Նորմատիվ իրավական ակտերի մասին» ՀՀ օրենքի 15-րդ հոդվածի պահանջները։
	Ընդունվել է


	4․ ՀՀ Էկոնոմիկայի նախարարություն 

	11.10.2022

	
	01/16361-2022

	Դիտողություններ և առաջարկություններ չունի:
	

	
  5. ՀՀ Արդարադատության նախարարություն

	09.11.2022

	
	N01/27.4/49692-2022

	1. Նախագծով նախատեսվում է Վարչական իրավախախտումների վերաբերյալ Հայաստանի Հանրապետության օրենսգիրքը լրացնել նոր 169.31-րդ հոդվածով, որը պատասխանատվություն է նախատեսում ռազմավարական պաշարների պահուստի անվանացանկում ներառված ապրանքների վերաբերյալ Հայաստանի Հանրապետության կառավարության սահմանած կարգով նախատեսված հաշվետվությունները ռազմավարական պաշարների պահուստի նյութական արժեքների պահպանում իրականացնող կազմակերպությունների կողմից նյութական պահուստի պահպանման և սպասարկման ոլորտի լիազոր մարմնին սահմանված ժամկետներում և կարգով չներկայացնելու համար:
Նախագծով նախատեսվում է նաև լրացումներ կատարել վարչական իրավախախտումների վերաբերյալ գործերի ենթակայությունը գլխում, ըստ որի՝ նախագծով նախատեսված իրավախախտումների վերաբերյալ գործերը քննելու են Առողջապահության ոլորտում և աշխատանքային օրենսդրության նկատմամբ վերահսկողություն իրականացնող տեսչական մարմինը, Սննդամթերքի անվտանգության բնագավառում պետական վերահսկողություն իրականացնող
 պետական լիազորված մարմինը և Հայաստանի Հանրապետության տնտեսական զարգացման և ներդրումների նախարարությունը (էկոնոմիկայի նախարարությունը):
Այսպիսով՝ ստացվում է, որ նախագծով նախատեսված իրավախախտման վերաբերյալ գործերը ենթակա են քննության երեք տարբեր մարմինների կողմից, ուստի առաջարկում ենք քննարկել Վարչական իրավախախտումների վերաբերյալ Հայաստանի Հանրապետության օրենսգրքի 230-րդ, 238.2-րդ և 244.7-րդ հոդվածներում՝ գործերի ենթակայության հստակ տարանջատման անհրաժեշտության հարցը՝ գործերի քննության իրականացումը ժամանակին և արդյունավետ ապահովելու նպատակով:

	Ընդունվել է


	2. Նախագծի 2-րդ հոդվածով նախատեսվում է նոր խմբագրությամբ շարադրել Օրենսգրքի 213.2-րդ հոդվածի 6-րդ, 8-րդ և 10-րդ մասերով նախատեսված սանկցիաները: 
Միաժամանակ, նախագծի 6-րդ հոդվածով նախատեսվում է, որ նույն օրենքն ուժի մեջ է մտնում պաշտոնական հրապարակմանը հաջորդող տասներորդ օրվանից: 
Այս առումով հաշվի առնելով «Նորմատիվ իրավական ակտերի մասին» օրենքի 28-րդ հոդվածի 1-ին և 2-րդ մասերում ամրագրված կարգավորումները, համաձայն որոնց՝  նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով, (…) անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ 
ուժ ունեն, եթե դա նախատեսված է այդ ակտերով և նկատի ունենալով այն հանգամանքը, որ գործնականում արդեն իսկ հարուցված վարույթների շրջանակներում (դեռևս չնշանակված տուգանքների պարագայում) հնարավոր են դեպքեր, երբ վարչական պատասխանատվության՝ տուգանքի չափը նախագծով նախատեսված հաշվարկման մեխանիզմի կիրառման դեպքում կարող է տարբերվել գործող կարգավորման պարագայում կիրառվող տուգանքի չափից՝ առաջարկում ենք Նախագծի անցումային դրույթներով կարգավորել նաև Նախագծի գործողության հարցը:

	Ընդունվել է


	3. Նախագծում առկա են նաև օրենսդրական տեխնիկայի կանոնների խախտումներ, այսպես՝
1) Նախագծի 1-ին հոդվածում նշված օրենսգրքի լրիվ անվանումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջներին, որի համաձայն՝ Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Սահմանադրական օրենք չհանդիսացող օրենսգրքի կրճատ անվանումը հիշատակելիս նշվում է օրենսգրքի վերնագիրը և «օրենսգիրք» բառը, եթե վերնագիրը չի ներառում այն:
2) Նախագծի 2-րդ հոդվածով նոր խմբագրությամբ շարադրվող Օրենսգրքի 213.2-րդ հոդվածի 6-րդ մասն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջները, որոնց համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
Նույն դիտողությունը վերաբերում է նաև նախագծի 2-րդ հոդվածի 1-ին մասի 2-րդ և 3-րդ կետերով նոր խմբագրությամբ շարադրվող Օրենսգրքի 213.2-րդ հոդվածի համապատասխան մասերին:

	Ընդունվել է


	6. ՀՀ վարչապետի աշխատակազմի պետաիրավական վարչություն
	30.11.2022

	
	Մ–13439–2022

	Նախագծով ռազմավարական պաշարների պահուստի անվանացանկում ներառված ապրանքների վերաբերյալ համապատասխան հաշվետվությունները չներկայացնելու համար նախատեսվում է տուգանք: Մինչդեռ, ինչպես գործող կարգավորումներով, այնպես էլ նախագծով ռազմավարական պաշարների պահուստի կուտակումը սահմանված ժամկետներում չկատարելու համար նախատեսված է նախազգուշացում: Այս մոտեցումը ծանրակշիռ հիմնավորման կարիք ունի, քանի որ ռազմավարական պաշարների պահուստի կուտակումը սահմանված ժամկետներում չկատարելը, մեր գնահատմամբ, հանրային վտանգավորության աստիճանով, առնվազն, չի զիջում կազմակերպությունների կողմից հաշվետվություն չներկայացնելուն:
	Ընդունվել է


	7. ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ
	30.11.2022

	
	Մ–13439–2022

	Քննության առնելով «Վարչական իրավախախտումների վերաբերյալ Հայաստանի       Հանրապետության օրենսգրքում լրացումներ և փոփոխություններ կատարելու մասին» օրենքի նախագիծը /այսուհետ՝ Նախագիծ/՝ հայտնում եմ հետևյալը.		Նախագծով սահմանվում է վարչական պատասխանատվություն՝ ռազմավարական պաշարների պահուստի նյութական արժեքների պահպանում իրականացնող կազմակերպությունների կողմից Կառավարության սահմանած կարգով նախատեսված հաշվետվությունները սահմանված ժամկետներում և կարգով նյութական պահուստի պահպանման և սպասարկման ոլորտի լիազոր մարմնին չներկայացնելու համար, իսկ տվյալ իրավախախտումների մասով գործերի քննությունը վերապահվում է միաժամանակ Առողջապահական և աշխատանքի, Սննդամթերքի անվտանգության և Շուկայի վերահսկողության տեսչական մարմիններին /այսուհետ՝ Տեսչական մարմիններ/:		
Միաժամանակ, ՀՀ Կառավարության 2020 թվականի հոկտեմբերի 9-ի N 1593-Ն որոշման Հավելված N 2-ի 10-րդ կետով սահմանված է, որ կազմակերպությունները հաշվետու տարվա յուրաքանչյուր ամսվա համար մինչև հաջորդ ամսվա 15-ը լիազոր մարմին են ներկայացնում հաշվետվություն կուտակած ռազմավարական պաշարներ հանդիսացող ապրանքների մնացորդի և շարժի վերաբերյալ, իսկ սահմանվող կարգավորումների արդյունքում ստացվում է, որ Կազմակերպությունների կողմից վերոնշյալ հաշվետվությունները ՀՀ ԱԻՆ չներկայացնելու համար  պատասխանատվության միջոցներ են կիրառելու Տեսչական մարմինները, ինչը, կարծում եմ, առհասարակ խնդրահարույց է: Բացի այդ, պարզ չէ, թե ինչ ընթացակարգով Տեսչական մարմինները պետք է գործնականում տեղեկանան Կազմակերպությունների կողմից լիազոր մարմնին հաշվետվություն չներկայացնելու վերաբերյալ՝ վերջիններիս նկատմամբ պատասխանատվության միջոցներ կիրառելու համար: 
Վերոգրյալի վերաբերյալ հարկ է նշել նաև, որ ՀՀ Կառավարության 2020 թվականի սեպտեմբերի 28-ի N 1593-Ն որոշմամբ սահմանված կարգով հաստատված է միայն ռազմավարական պաշարների պահուստի անվանացանկում ներառված ներմուծվող ավտոմոբիլային բենզինի, դիզելային վառելիքի, պարենային ցորենի, շաքարավազի, բուսական յուղի և դրանց արտադրության համար անհրաժեշտ ներմուծվող հումքի չնվազող պաշարների կուտակման ժամանակացույցը, հաշվառման կարգը և պահուստի ձևավորման պահանջը, մինչդեռ դեղերի մասով ներկայացվելիք հաշվետվության ձևը կարգով սահմանված չէ, ընդ որում վերջինս սահմանված չէ նաև ՀՀ կառավարության 2020 թվականի դեկտեմբերի 24-ի թիվ 2144-Ն որոշմամբ, ինչի համատեքստում առհասարակ խնդրահարույց է Առողջապահական և աշխատանքի տեսչական մարմնին սահմանվող իրավախախտումների մասով գործերի քննության վերապահումը:								



Վերոգրյալի համատեքստում անհրաժեշտ է նաև հաշվի առնել, որ խնդրահարույց են նաև դեղերի շրջանառության ոլորտում արդեն իսկ նախատեսված տուգանքի չափերը, քանի որ կազմակերպությունների կողմից կուտակման ենթակա ռազմավարական պաշարների պահուստի նյութական արժեք հանդիսացող դեղերի հաշվեկշռային արժեքը փոփոխական է, նշված տվյալները համարվում են հարկային գաղտնիք, որոնց վերաբերյալ տեղեկատվություն ՀՀ պետական եկամուտների կոմիտեի կողմից տեսչական մարմնին չի տրամադրվում, հետևաբար հնարավոր է առաջանա տույժի չափի որոշման անհնարինություն։ Հատկանշական է, որ ՀՀ Կառավարության 2020 թվականի դեկտեմբերի 24-ի թիվ 2144-Ն որոշմամբ սահմանված կարգում ներառված դեղերը նշված են համընդհանուր անվանումներով, որոնց առևտրային անվանմամբ ներմուծված դեղերը ունեն գնային զգալի տարբերություններ (օրինակ՝ ներմուծված նույն համընդհանուր անվանմամբ, սակայն տարբեր առևտրային անվանումներով դեղերի բացակայության կամ պակասորդի դեպքում պարզ չէ, թե դրանցից որ մեկի արժեքը պետք է հիմք ընդունել տույժի չափը որոշելիս)։ Վերոգրյալի համատեքստում, կարծում եմ, անհրաժեշտ է առհասարակ նյութական պահուստ հանդիսացող դեղերի վերաբերյալ նախատեսված տուգանքները տարանջատել, յուրաքանչյուր վարչական իրավախախտման համար սահմանելով հաստատուն տուգանքի չափեր։

Ամփոփելով վերոգրյալը, ինչպես նաև հաշվի առնելով Տեսչական մարմինների հետ քննարկման արդյունքերը՝ Նախագծով սահմանվող վարչական իրավախախտումների վերաբերյալ գործերի քննումը Տեսչական մարմիններին վերապահելը գտնում եմ ոչ նպատակահարմար և կարծում եմ, որ Նախագիծը լրամշակման կարիք ունի: 

	 Նյութական պահուստի մասին օրենքի 14-րդ հոդվածի 1-ին մասի համաձայն Նյութական պահուստի օրենսդրության, այդ թվում՝ պահանջների պահպանման նկատմամբ իրենց իրավասությունների շրջանակներում վերահսկողություն իրականացնում են համապատասխան տեսչական մարմինները: 
Այսինքն, գործող իրավական կարգավորումներով Նյութական պահուստի օրենսդրության, այդ թվում՝ պահանջների պահպանման նկատմամբ վերահսկողություն կարող են իրականացնել միայն տեսչական մարմինները, առավել ևս, որ Արտակարգ իրավիճակների նախարարության համակարգում վարչական վարույթ իրականացնելու լիազորություններով օժտված ստորաբաժանում չկա: Նշենք, որ Գրասենյակի առաջարկի ընդունման դեպքում, որպես տարբերակ կարող է դիտարկվել Ներքին գործերի նախարարության աշխատակազմում զուտ հաշվետվությունների չներկայացման մասով վարչական վարույթ իրականացնելու լիազորություններով օժտված ստորաբաժանման ստեղծումը, ինչը մենք գտնում ենք ոչ նպատակահարմար: 

Տեղեկացման ընթացակարգի մասով էլ այսօր գործում է հստակ մեխանիզմ, երբ արտադրական վտանգավոր օբյեկտների փորձաքննության արդյունքում ստացված բացասական եզրակացություններն Արտակարգ իրավիճակների նախարարության կողմից ներկայացվում են  Քաղաքաշինության, տեխնիկական և հրդեհային անվտանգության տեսչական մարմին՝ անհրաժեշտության դեպքում վարչական վարույթ իրականացնելու նպատակով: 






Խնդիրը ճիշտ է բարձրացված, համապատասխան լրամշակում է կատարվել «Ռազմավարական պաշարների պահուստի անվանացանկում ներառված ապրանքների ներմուծման նվազագույն ծավալները, ռազմավարական պաշարների պահուստի անվանացանկում ներառված ապրանքների և դրանց արտադրության համար անհրաժեշտ ներմուծվող հումքի պաշարների կուտակման ժամանակացույցը և հաշվառման կարգը սահմանելու,   ռազմավարական պաշարների պահուստի նյութական արժեքների պահպանում իրականացնող կազմակերպությունների կողմից ներկայացվող կուտակված ռազմավարական պաշարներ հանդիսացող ապրանքների մնացորդի և շարժի վերաբերյալ հաշվետվությունների ձևն ու լրացման կարգը հաստատելու մասին» Կառավարության որոշման նախագծի մեջ, որով նախատեսված է ուժը կորցրած ճանաչել Կառավարության 2020 թվականի սեպտեմբերի 28-ի N 1593-Ն որոշումը: Նախագիծը ներկայումս գտնվում է լրամշակման փուլում: Այս մասով որևէ խնդիր չենք տեսնում, դեղերի և բժշկական նշանակության ապրանքների մասով օրենքի դրույթները կգործեն նախագծի ընդունումից հետո:

Ընդունվել է
Դեղերի շրջանառության ոլորտում նախատեսվել են հաստատուն տուգանքի չափեր






















Գրասենյակի ներկայացուցիչների հետ մեր քննարկումներն արդյունք չեն տվել: 


	8. ՀՀ ազգային վիճակագրական կոմիտե
	19․01․2023թ

	
	ՎԿ/1-05/96-2023

	Ի լրումն Արմստատի 15.12.2022թ. թիվ Ե/1818-22 և ի արձագանք ՀՀ վարչապետի աշխատակազմի ղեկավարի 17.01.2023թ. թիվ 02/10.3/1456-2023 գրության, սույնով Ձեզ է տրամադրվում Արմստատի մշտադիտարկման դաշտում առկա հայցվող տեղեկատվությունը: 
Միաժամանակ տեղեկացվում է, որ  հայցվող տեղեկատվության սկզբնաղբյուրը ՀՀ-ում հանդիսանում է ՀՀ պետական եկամուտների կոմիտեի մաքսային ծառայությունը, որը վարում  է մաքսային վարչական ռեգիստրը, ինչից վիճակագրական նպատակներով Արմստատը ստանում է արտաքին և փոխադարձ առևտրի վերաբերյալ միայն ամփոփ
տեղեկություններ ըստ ԵԱՏՄ արտաքին տնտեսական գործունեության ապրանքային անվանացանկի, որի մանրամասն ուսումնասիրության արդյունքում հայտնաբերվել է, որ  Ձեր կողմից թվարկված ապրանքատեսակների անվանումների հիմնական մասը բացակայում է:
	Հիմք ընդունելով ՀՀ ազգային վիճակագրական կոմիտեի գրությունը նախագծում ռազմավարական պաշարների պահուստում ներառված դեղերի և բժշկական նշանակության ապրանքների մասով դեղերի շրջանառության ոլորտում նախատեսվել են հաստատուն տուգանքի չափեր։


	9. Պետաիրավական կոմիտե
	03․04․2023թ

	
	

	1. Առաջարկվել է նախազգուշացումից հետո ժամկետը 15 օրվա փոխարեն սահմանել 5 օր՝ հաշվի առնելով այն հանգամանքը, որ կազմակերպությունն արդեն իսկ տեղեկացված է հաշվետվություն ներկայացնելու համար, և 5 օրյա ժամկետի սահմանումը բավարար է: Միաժամանակ, առաջարկվել է նույն տրամաբանությամբ վերանայել նշված հոդվածի մյուս ժամկետները:
	Ընդունվել է

Այս տրամաբանությամբ վերանայվել են նաև նշված հոդվածի մյուս ժամկետները:

	2. Առաջարկվել է հստակեցնել Վարչական իրավախախտումների վերաբերյալ Հայաստանի       Հանրապետության օրենսգրքի 213.2-րդ հոդվածի՝ նախագծով նախատեսված փոփոխությունները:
	                                    Ընդունվել է
Վարչական իրավախախտումների վերաբերյալ Հայաստանի       Հանրապետության օրենսգրքի 213.2-րդ հոդվածի՝ նախագծով նախատեսված փոփոխությունները խմբագրվել են:

	10. ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ
	

	
	

	Նախագծով, ի թիվս այլ դրույթների, սահմանվում է վարչական պատասխանատվություն՝ ռազմավարական պաշարների պահուստի նյութական արժեքների պահպանում իրականացնող կազմակերպությունների կողմից Կառավարության սահմանած կարգով նախատեսված հաշվետվությունները սահմանված ժամկետներում և կարգով նյութական պահուստի պահպանման և սպասարկման ոլորտի լիազոր մարմնին չներկայացնելու համար, իսկ տվյալ իրավախախտումների մասով գործերի քննությունը վերապահվում է միաժամանակ Առողջապահական և աշխատանքի, Սննդամթերքի անվտանգության և Շուկայի վերահսկողության տեսչական մարմիններին /այսուհետ՝ Տեսչական մարմիններ/՝ յուրաքանչյուրին իր իրավասությունների շրջանակում:	Այսպիսով, կազմակերպությունների կողմից վերոնշյալ հաշվետվությունները Լիազոր մարմնին չներկայացնելու համար  պատասխանատվության միջոցներ են կիրառելու Տեսչական մարմինները: Ըստ այդմ, գործնականում հնարավոր խոչընդոտներից խուսափելու համար առաջարկում եմ նախագծերով սահմանել համապատասխան կարգավորումներ՝ Լիազոր մարմնի կողմից հաշվետվություն չներկայացնելու փաստի մասին Տեսչական մարմիններին տեղեկություններ տրամադրելու վերաբերյալ: 
	Ընդունվել է


	2. Նախագծի ամբողջ տեքստում առաջարկում եմ «դեղեր և բժշկական նշանակության գույք» բառերը և դրանց համապատասխան հոլովաձևերը փոխարինել «դեղեր կամ բժշկական նշանակության գույք» բառերով և դրանց հոլովաձևերով, այլապես գործնականում միայն միաժամանակ և դեղի և բժշկական նշանակության գույքի մասով խախտման պարագայում Տեսչական մարմինը կկարողանա կիրառել պատասխանատվություն, ինչը, կարծում եմ, խնդրահարույց է:

	Ընդունվել է


	3. Հայտնում եմ նաև, որ Գրասենյակի կողմից մշակվել, շրջանառվել և սույն թվականի մարտի 21-ին ՀՀ վարչապետի աշխատակազմ է ներկայացվել «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին օրենքի նախագիծը, որով, ի թիվս այլ փոփոխությունների, առաջարկվում է ուժը կորցրած ճանաչել ՎԻՎ օրենսգրքի 42.1-րդ և 2382-րդ հոդվածները, որոնցում սույն նախագծով առաջարկվում է կատարել համապատասխան փոփոխություններ:
	Չի ընդունվել
Հաշվի առնելով այն հանգամանքը, որ օրենսդրական փոփոխությունները կատարվել են գործող օրենքների դրույթների վերաբերյալ:

